
	Johannes von Tepl: Der Ackermann aus Böhmen (Cod. Pal. germ. 76)


	








Mitt Iren Behenden[WS 1] Ziffern Arostromonia des gestierns maisterin hilffet da nicht / mit in fluß der planetten / Musÿca des gesanges vnd der stymme geordentte hantwaicherin hilffett da nicht mir iren süessen gedone mit iren finen stimmen Philosophia acker der Weishaitt in Zwirche oder in naturlichen orcken tinsse vnd in gutter sitten würckunge geackert vnd gesait vnd vollekomenclichen gewachsen phisica mitt ir mangerlaÿ stiermden trencken Geromancia mit der satzunge der planetten vnd des himels risens Zaichen vff erde allerlaÿ frage behendikait verantwurtterin Piromancia slewung vnd warhafftige warsagens fürbürckerin Inbramancia in wasser gewürcke der zukünfftikait entberfferin Astroloia mit oberlendischen sachen des irdischen kouffs vslegerin Exramancia Nach hende vnd nach tetten irs kraissen Hübsch warsagerin Ingramancia mit totten opferfingerlin vnd mit sigel der gaiste gewaltige Wandelunge notten kunste mit iren füssen gebetten mit iren stracken beschwere Auger der fogel kiesse vernemerin vnd dar vß zu künftiger sachen warhafftiger Zu sager Aruspex nach alter opfers Rauche In Zukonfft tuende vsrichtunge Pedomancia mit kinder gedirme vnd aromancia durchenderin luplerin jurist der gewissen losse crist hilfet nicht do mit Rechtes vnd vnrechtz für Sprecheunge vnd mit sinen krumen vrtailen die

	↑ In die Schlaufe des „d“ eingeschrieben „m“.

